
B.2023 Nd.3 Ng.8 bouxbien Maj Veiyungz

▲ Vunzlai Mbanjgyanghmwnz yawj aen hoih
hung fat ciengj.

▶Gyoengq lauxsae dangdieg doxcomz ndaw hagdangz
yawj cigboq.

◀ Bouxgagnyienh gip nyap-
nyaj haenzdah.

▲Mehmbwk Nazbiz Segih Yougyangh
Gih diuq foux coux cietmehmbwk.

3 nyied 5 hauh gyanghaet,
Gaiq Cibseiq Daengx Guek Yinz-
minz Daiqbiuj Daihhoih Baez
Hoih Daih’it youq Baekging
ciuhai. Vunzlai gak minzcuz Loz-
cwngz Mulaujcuz Swciyen gaenx-

maenx youq densi、 soujgih、
gwnzmuengx daengj yawj gij
cigboq daihhoih, nyinhcaen dingq
sing “song hoih”, hag gij
cingsaenz daihhoih.

（Mungz Cwnghswh/蒙增师）

3 nyied 4 hauh doengxhaemh bet diemj, 《Aen Hoih
Hung Fat Ciengj Hawj Bi 2022 Boux Gamjdoengh Cungguek》
youq aen daiz cunghhoz Cunghyangh Densidaiz bo. Yangz
Ningz, bouxsuhgi Dangjcungjcih、bouxcujyin Cunhveijvei
Yungzsuij Myauzcuz Swciyen Anhcuiz Yangh Mbanj-
gyanghmwnz ndaej senj guh bi “2022 boux gamjdoengh
Cungguek”. Daihhag bizyez de couh ma ranzmbanj, doekrag
lajmbanj cibsam bi, daiq vunzlai duetgungz byaijhaeuj
lajmbanj saenqhwng. Saeh neix youq Yungzsuij gak gyaiq
fanjyiengj hoenghhwd. Haemh de, vunzlai gak minzcuz
Yungzsuij foenfoen yawj le aen hoih fat ciengj neix, caiq naeuz
yaek hag bouxguhyiengh, hag guh senhcin, ciengj guh
senhcin, ok rengz hwngfat ginghci gwnzbiengz ranzmbanj.

（Cinz Meij/覃美 Cinz Veiyenz/陈慧娴 Gyaj Yizcinh/贾亦
珍 Cau Siuhyauh/赵潇骁）

3 nyied 4 hauh, gak aen
segih Bwzswz Si Yougyangh
Gih Honghgai Lungzgingj
foenfoen guh hozdung“seiz-
cin cingq ndei hoh sam bet·
langhbaij yienghndei meh-
mbwk”. Yienhciengz, gyoengq
mehmbwk doeg gij vwnzmingz
gunghyoz vunzlai Bwzswz Si、
doiqfwen、diuq foux faexsaux
Bouxcuengh daengj, angqhoh
cietmehmbwk. Neix hawj
ndwenngoenz vunzlai segih
bienq ndaej engq mizyinx.

（Lanz Gingganj/蓝庆侃）

3 nyied 3 hauh, Ningzmingz Yen
haiguh hozdung guhyiengh gagnyienh
fugsaeh hag Leiz Fungh. Bouxgagnyienh
ndij haenz Dahmingzgyangh gip nyap-
nyaj, henhoh dahdaxmeh, saedguh
vwnzmingz seizdaih moq, dazyinx vunz-
lai gag rox gyaezhoh veiswngh seiq-
henz.

（Maj Yungjsiengz/马永翔）

Gyoengq Vunzlai Gak Minzcuz Loz-
cwngz Yawj“Song Hoih”Cigboq

罗城各族干部群众收看“两会”直播

Yangz Ningz Ndaej Bingzguh
“Bi 2022 Boux Gamjdoengh Cungguek”
Yungzsuij Gak Gyaiq Fanjyiengj Hoengh

杨宁获评“感动中国2022年度人物”
在 融 水 各 界 引 发 热 烈 反 响

Gak Segih Bwzswz Guh Hozdung Hoh Cietmehmbwk
百色各社区开展庆“三八”活动

Ningzmingz Guh Hozdung Guhyiengh
Gagnyienh Fugsaeh Hag Leiz Fungh
宁明开展学雷锋志愿服务月集中示范活动


